
IZVJEŠTAJ SA SEMINARA 
EDUKACIJA EDUKATORA
„Inicijativa za pravnu sigurnost i efikasno pravosuđe u Bosni i Hercegovini – Faza II“
Sarajevo, 22-24.novembar 2021. godine
Centri za edukaciju sudija i (javnih) tužilaca u Republici Srpskoj i Federaciji BiH i Pravosudna komisija Brčko distrikta BiH, u saradnji sa Stalnom komisijom za edukaciju i Odjelom za sudsku dokumentaciju Visokog sudskog i tužilačkog savjeta BiH i Projektom Savjeta Evrope rade na kreiranju grupe potencijalnih edukatora koji će stečeno znanje i iskustvo u oblasti ljudskih prava i Evropske konvencije o ljudskim pravima, u narednom periodu, prenositi na novoimenovane nosioce pravosudnih funkcija.

U okviru Projekta Vijeća Evrope “Inicijativa za pravnu sigurnost i efikasno pravosuđe u Bosni i Hercegovini – Faza II” keiran je novi  kurikulum o učenju o ljudskim pravima. Osnovna zamisao kurikuluma jeste da novoimenovane sudije/tužioci postepeno grade svoje znanje i vještene u primjeni Evropske  konvencije o ljudskim pravima. Svaki naredni seminar/radionica će biti  zasnovani na prethodno stečenim znanjima i vještinama, kako bismo na  kraju imali educirane sudije koje će u svom budućem radu moći i direktno primjeniti Evropsku konvenciju o ljudskim pravima.
Prva sesija je održana u Sarajevu od 22-24.novembra 2021.godine. Edukatori su bili Nikolina Katić, pomoćnica Zastupnice Republike Hrvatske pred Evropskim sudom za ljudska prava, Sevima Sali-Terzić, viša pravna savjetnica u Ustavnom sudu Bosne i Hercegovine i Midhat Izmirlija, profesor na Pravnom fakultetu Univerziteta u Sarajevu.
Na samom početku edukacije, učesnici su upoznati sa pojmom i značajem Evropske konvencije o ljudskim pravima. U nastavku su se definisali određeni specifični ciljevi učenja i to: 
- Kako definisati primjenu i poziciju EKLJP u domaćem pravnom sistemu i koji su to izazovi vezani za primjenu standarda ljudskih prava, uključujući konflikt kulturoloških i organizacionih vrijednosti?

- Uloga pravosuđa u definisanju supsidijarnog karaktera konvencijskog sistema; rješavanje sukoba domaćih zakona sa EKLJP;  
- Primjena nacionalnog zakonodavstva na pojam djelotvornog pravnog lijeka (znanje i vještine), pristup pravdi; 
U drugom dijelu prvoga dana, edukatori su se osvrnuli na primjenu EKLJP ratione personae, temporis i loci, na pitanje ko se može pozvati na kršenje Konvencije, ko su direktne i indirektne žrtve i ograničenja primjene EKLJP na određene kategorije, te zabranu zloupotrebe prava (čl.17) i doktrina četvrte instance granice korištenja ograničenja prava (čl.18).
Na početku drugog dana, među učesnicima je sproveden anoniman test u vezi sa uvodom i principima tumačenja EKLJP. U nastavku su edukatori predstavili različite studije slučaja kroz koje su u interakciji sa učesnicima, pokušali da objasne šta su to kvalifikovana prava, autonomno značenje zakona i kvalitet zakona, legitimni cilj, neophodnost/nužnost u demokratskom društvu, proporcionalnost kao sastavni dio neophodnosti/nužnost, margina slobodne procjene/diskrecija države, šta su autonomni koncepti prema Konvenciji, šta su pozitivne obaveze države, te tortura, nehumano i degradirajuće postupanje i pojam privatnog života.
Trećeg dana se govorilo o zabrani diskriminacije, gender perspektivi kao generalnom principu, dimenziji roda i nasilju zasnovanog na rodu. U nastavku je predstavljena metodologija obuke. Prva sesija ove edukacije je završena anonimnim pismenim testom.

Na kraju trodnevne edukacije, učesnici su izrazili svoje zadovoljstvo kako u vezi sa edukatorima, tako i u vezi sa metodologijom rada. Posebno su istakli sposobnost i stručnost edukatora, koji su cijelo vrijeme edukacije kroz praksu i praktične primjere objašnjavali primjenu EKLJP, te na taj način držali pažnju i doprinijeli aktivnom radu svih učesnika. 
U Banjaluci, 3.11.2021. godine                                                              Podnosilac izvještaja:

                                                                                                                        Rufa Mujičić

                                                                                                             Viši stručni saradnik

